
1 
 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
 

 ᓄᓇᕗᑦ ᒐᕙᒪᖓ 

 ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐊᖅᓄᓇᕗᒻᒥ 
ᐃᒥᐊᓕᓗᕆᔨᒃᑯᑦᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ 
2023-24 



2 

ᑐᓴᖅᑎᑦᑎᔾᔪᑎ ᐃᒃᓯᕙᐅᑕᕐᒥᙶᖅᑐᖅ

ᔫᓂ 28, 2024 

ᑐᓂᔭᖅ ᐆᒧᖓ: 
ᒪᓕᒐᓕᐅᖅᑎ ᖁᐊᓴ ᑯᓱᒐᖅ 
ᒥᓂᔅᑕ ᑲᒪᒋᔭᓕ ᐃᒥᐊᓗᓕᕆᓂᕐᒧᑦ ᓱᕐᕋᖕᓴᖅᑐᓕᕆᓂᕐᒧᓗ ᑲᑎᒪᔨᖏᓐᓄᑦ 
ᓄᓇᕗᑦ ᒐᕙᒪᖓ 

ᐊᐃᖓᐃ ᒥᓂᔅᑕ ᑯᓱᒐᖅ, 

ᑖᒃᑯᐊ ᑭᒡᒐᖅᑐᖅᖢᒋᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ, ᖁᕕᐊᓱᒃᐳᖓ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ ᑖᒃᑯᓇᙵᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ ᑐᓐᓂᖅᑯᑎᒋᓚᐅᖅᑕᒃᑲ ᐊᒻᒪ 
ᑮᓇᐅᔭᓕᕆᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᑮᓇᐅᔭᓕᕆᔾᔪᑏᑦ ᑲᑎᒪᔩᑦ ᐊᐅᓚᑕᖏᓐᓂᑦ ᑮᓇᐅᔭᐃᑦ ᐊᕐᕌᒍᖓᓐᓄᑦ 
ᐃᓱᓕᓯᒪᔪᑦ ᒫᑦᓯ 31, 2024−ᒧᑦ. ᑖᓐᓇ ᐅᓂᒃᑳᓕᐊᖑᔪᖅ ᑐᓂᔭᐅᓚᐅᖅᓯᒪᕗᖅ ᒪᓕᒡᓗᒍ ᐃᓚᖓᑦ 9(1) ᓄᓇᕗᒻᒥᑦ 
ᐃᒥᐊᓗᕆᓂᕐᒧᑦ ᐱᖁᔭᖓᓂ. 

ᑎᑎᕋᖅᑐᖅ, 

ᕚᓗᕆ ᐃᓄᒃᐸᒃ, 
ᐃᒃᓯᕙᐅᑕᖅ, ᓄᓇᕗᒻᒥ ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦᑕ ᒥᒃᓵᓄᑦ 
 
ᓵᑕᒃᓴᐅᓪᓗᓂ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ ᓱᕐᕋᖕᓇᖅᑐᓕᕆᔨᒃᑯᓐᓄᓪᓗ ᑲᑎᒪᔨᓄᑦ, ᑲᑎᒪᔩᑦ 
ᐊᐅᓚᓂᖃᖅᑎᓪᓗᒋᑦ ᐃᓛᒃᑰᖅᖢᑎᒃ ᐃᖅᑲᖅᑐᐃᕕᓕᕆᓂᕐᒧᑦ ᒥᒃᓵᓅᖓᑎᑕᐅᔪᓄᑦ ᐋᖅᑭᒋᐊᒃᑲᐃᔨᓄᑦ ᐃᒥᐊᓗᓕᕆᓂᕐᒧᑦ 
ᐱᖁᔭᖅ ᒪᓕᒃᖢᒍ. ᑲᑎᒪᔩᑦ ᑲᒪᒋᔭᖃᕐᓂᐊᖅᑐᑦ ᐊᑐᐃᓐᓇᐅᑎᑦᑎᓂᕐᒥᒃ ᐃᒥᐊᓗᓕᕆᓂᕐᒧᑦ ᐱᔪᓐᓇᐅᑎᓕᒫᓂᒃ ᐊᒻᒪ 
ᓇᓗᓇᐃᖅᓯᓂᕐᒥᒃ ᐱᔪᓐᓇᐅᑎᓕᕆᔩᑦ ᐊᐅᓚᑦᑏᓐᓇᕋᓗᐊᕐᒪᖔᓪᓗ ᐱᔪᓐᓇᐅᑎᖏᑦᑕ ᐃᓗᓕᖏᑦ ᒪᓕᒃᑲᓗᐊᕐᒪᖔᑦ 
ᒪᓕᒐᕐᒧᑦ. ᑲᑎᒪᔩᑦ ᐱᔪᓐᓇᐅᑎᖃᕐᒥᔪᑦ ᐱᕝᕕᐅᒐᔪᙱᑦᑐᒃᑯᑦ ᐱᔪᓐᓇᐅᑎᑖᕈᑎᓂᒃ (SOPs).  
 
ᐱᖁᔭᖅ ᒪᓕᒃᖢᒍ, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ, ᓄᑖᙳᕆᐊᖅᑎᑦᑎᓲᖑᕗᑦ, 
ᓅᑎᑦᑎᓲᖑᕗᑦ ᐱᔪᓐᓇᐅᑎᓂᒃ ᐊᒻᒪ ᐃᖅᑲᖅᑐᖅᑕᐅᓚᐅᕋᓂ ᐴᖅᑕᐅᓯᒪᓂᐊᕐᒪᖔᑦ ᖃᐅᔨᓇᓱᐊᖅᑎᑦᑎᓲᖑᓪᓗᑎᒃ 
ᓄᖅᑲᖅᑎᑕᐅᔪᓐᓇᖅᖢᑎᒡᓗ ᐱᔪᓐᓇᐅᑎᖏᑦ. ᑲᑎᒪᔩᑦ ᐱᔭᒃᓴᖃᕆᕗᑦ ᐊᐅᓚᑦᑎᓂᕐᒥᒃ ᐃᒥᐊᓗᖕᓂ ᐱᔪᓐᓇᐅᖃᖅᑎᐅᔪᓄᑦ, 
ᐊᐅᓚᑦᑎᔨᑦ ᐱᖁᑎᓂᒡᓗ ᐱᔪᓐᓇᐅᑎᖃᕐᕕᖏᓐᓄᑦ, ᑕᐃᒃᑯᓇᓗ ᐃᒥᐊᓗᓕᕆᓂᕐᒧᑦ ᓂᐅᕈᖃᑎᑐᐃᓐᓇᕆᐊᖃᖅᑎᓪᓗᒋᑦ 
ᐃᒥᖅᑐᖃᕐᓂᐊᖅᑎᓪᓗᒍᓘᓐᓃᑦ ᐱᔪᓐᓇᐅᑎᖃᕐᕕᖓᓂ. 
 
ᒪᓕᒃᖢᒍ ᓱᕐᕋᖕᓇᖅᑐᒧᑦ ᐱᖁᔭᖅ, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ 
ᐃᓚᐃᓐᓇᖅᓯᐅᙱᖦᖢᑎᒃ ᐱᓕᕆᐊᖑᒃᑲᓐᓂᖁᔨᓲᖑᕗᑦ ᐊᖓᔪᖅᑳᒥᒃ ᐱᔪᓐᓇᐅᑎᑖᖅᑎᑦᑎᔨᒧᑦ ᐊᒻᒪ ᓱᕐᕋᖕᓇᖅᑐᓂᒃ 
ᓂᐅᕕᐊᒃᓴᖃᖅᑎᓄᑦ.  ᐊᓯᖏᑐᑦ ᐱᓕᕆᐊᑦᓴᖏᑦ ᐃᒥᐊᓗᒻᒧᑦ, ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 
ᑲᑎᒪᔩᑦ ᑲᒪᒋᔭᖃᖏᑦᑐᑦ ᑐᓂᓯᓂᕐᒧᑦ ᓱᕐᕋᓇᖅᑐᓄᑦ ᐱᔪᓐᓇᐅᑎᓂᑦ. 
 
ᐱᓕᕆᐊᒃᓴᕆᔭᐅᔪᑦ  
ᐱᓕᕆᐊᒃᓴᖓ ᑖᒃᑯᐊ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔩᑦ ᑲᒪᒋᔭᖃᕐᓗᑎᑦ 
ᒪᓕᒋᐊᖃᖅᑎᑦᑎᓪᓗᑎᒡᓗ ᒪᓕᒐᖅᑎᒍᑦ ᑲᒪᑦᑎᐊᕐᓗᑎᒡᓗ ᐊᑐᕐᓂᕐᒥᒃ ᓱᕐᕋᖕᓇᖅᑐᒥᒃ ᓄᓇᕗᒻᒥ. 
 
ᑲᑎᒪᔩᑦ ᐱᓕᕆᐊᖃᖅᐸᒃᑲᒥᒃ ᐱᔪᓐᓇᐅᑎᖃᖅᑎᓄᑦ ᐱᔭᒃᓴᖃᖃᑎᒌᒃᐸᒃᖢᑎᒃ ᐱᓇᓱᐊᖅᑕᒥᓄᑦ, ᐊᐅᓚᑎᕙᒃᖢᑎᒡᓗ 
ᐃᓅᖃᑎᖃᑦᑎᐊᖅᐸᒡᓗᑎᑦ ᓄᓇᕗᒻᒥ ᓇᖕᒥᓂᖃᑎᖃᖅᑎᓄᑦ ᑲᑐᔾᔨᖃᑎᒌᓄᓪᓗ. 
 
ᑲᒪᒋᔭᒃᓴᖏᑦ ᐱᔪᓐᓇᐅᑎᖏᓪᓗ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑕ 
ᑲᑎᒪᔨᓄᑦ ᐃᓱᒪᓕᐅᕈᑕᐅᔪᓕᒫᑦ ᐱᓕᕆᐊᕆᔭᐅᔪᓕᒫᓪᓗ ᐱᐅᓯᖃᕐᓗᑎᒃ ᒪᓕᒡᓗᒍ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ 
ᐊᒻᒪ ᐃᒥᐊᓗᓕᕆᓂᕐᒧᑦ ᒪᓕᒐᐃᑦ, ᐊᓯᖏᑦ ᒪᓕᒐᖅᑎᒍᑦ ᒪᓕᒃᑕᐅᒋᐊᓕᑦ, ᐊᑐᐊᒐᕆᔭᐅᔪᓪᓗ ᑲᑎᒪᔨᓄᑦ. 

 
ᐃᒥᐊᓗᒃ 
ᐃᒥᐊᓗᖕᒧᑦ, ᑲᑎᒪᔩᑦ ᐊᐅᓚᑦᑎᔨᐅᕗᑦ ᐅᑯᓄᖓ: 

• ᐱᔪᓐᓇᐅᑎᑖᖅᑎᑕᐅᔪᑦ ᖃᓅᔭᕆᐊᖃᕐᒪᖔᑕ; 
• ᐊᐅᓚᑦᑎᖃᑦᑕᖅᐳᖅ ᐱᖁᑎᓂᒡᓗ ᐱᔪᓐᓇᐅᑎᖃᕐᕕᒋᔭᖓᓂ; 
• ᖃᓄᐃᓕᖓᓂᖏᑦ ᓂᐅᕕᐊᒃᓴᖃᕈᓐᓇᕐᓂᖏᓐᓂᑦ ᐃᒥᐊᓗᖕᓂᑦ ᐃᒥᖅᑎᑦᑎᔪᓐᓇᕐᓂᖏᓐᓄᓪᓘᓐᓃᑦ 

ᐱᔪᓐᓇᐅᑎᓖᑦ ᐱᓕᕆᕝᕕᐅᔪᓂᑦ; 

ᐊᒻᒪᓗ ᐱᔪᓐᓇᕐᓂᖃᕆᕗᖅ ᐃᒪᓐᓇ: 
• ᐱᔪᓐᓇᐅᑎᑖᖅᑎᑦᑎᓗᑎᒃ, ᓄᑖᖑᕆᐊᖅᑎᑦᑎᓗᑎᒃ ᓅᑎᑦᑎᓗᑎᒃᓗ ᐱᔪᓐᓇᐅᑎᓂᑦ; 
• ᑲᑎᒪᔾᔪᑕᐅᓚᐅᖅᑎᓪᓗᒍ, ᓄᖅᑲᖅᑎᓪᓗᒍ ᐅᕝᕙᓘᓐᓃᑦ ᐊᑐᕈᓐᓇᐃᓪᓕᑎᑕᐅᓗᑎᒃ ᐱᔪᓐᓇᐅᑎᖏᑦ; ᐊᒻᒪᓗ, 
• ᒥᓂᔅᑕᒧᑦ, ᐅᖃᐅᔾᔨᔨᐅᖃᑦᑕᕆᕗᑦ ᐱᔾᔪᑎᓕᖕᓂᒃ ᐊᑐᐊᒐᕐᓂᒃ, ᒪᓕᒐᓕᐊᖑᓯᒪᔪᓂᒃ ᐊᒻᒪ ᑎᑎᖅᑲᓕᕆᓂᕐᑯᑦ 

ᐊᒃᑐᐊᔪᓂᒃ ᓂᐅᕐᕈᑎᒃᓴᖃᕐᓂᕐᒧᑦ, ᐊᐅᓪᓚᖅᑎᑦᑎᓂᕐᒧᑦ ᐊᒻᒪ ᓂᐅᖅᑲᖅᑕᐅᕙᖕᓂᕆᔭᖓ ᐃᒥᐊᓘᑉ. 

ᓱᕐᕋᖕᓇᖅᑐᖅ  
ᓱᕐᕋᖕᓇᖅᑐᓄᑦ, ᑲᑎᒪᔩᑦ: 

• ᐃᒻᒥᒃᑰᖓᓪᓗᑎᒃ ᓈᓚᒃᑎᐅᕙᒃᐳᑦ ᐅᓐᓂᕐᓗᒍᑕᐅᓯᒪᔪᓄᑦ ᐃᓱᒪᓕᐊᖑᓚᐅᖅᓯᒪᔪᕕᓂᕐᓄᑦ ᐱᓕᕆᕝᕕᐅᑉ 
ᐊᖓᔪᖅᑲᐅᑎᖃᕐᕕᖓᓂᙶᖅᑐᓂᒃ; ᐊᒻᒪᓗ, 

• ᑲᑎᒪᔩᑦ ᖃᓅᔭᕆᐊᖃᕐᒪᖔᑕ ᐋᖅᑭᒃᓱᐃᔪᓐᓇᖅᑐᑦ ᑲᑎᒪᓂᕐᒥᓄᑦ ᐊᐅᓚᑦᑎᔾᔪᑎᒃᓴᓂᒃ. 
 
 

ᑲᑎᒪᔩᑦ 
ᐃᒃᓯᕙᐅᑕᖅ  
ᑎᓕᔭᐅᓪᓗᓂ ᒥᓂᔅᑕᒧᑦ, ᑲᑎᒪᔩᑦ ᐃᒃᓯᕙᐅᑕᖓᑦ ᐱᓕᕆᐊᒃᓴᖃᖅᑐᖅ ᑲᑎᒪᔨᓂᖔᖅᑐᓕᒫᓂᒃ ᐊᐅᓚᑦᑎᔾᔪᑎᒋᔭᐅᔪᓂᒃ 
ᐊᒻᒪᓗ ᑎᒥᐅᔪᓄᑦ ᐃᓄᑐᐃᓐᓇᕐᓄᓪᓗ ᐱᓕᕆᐊᖑᔾᔪᑕᐅᔭᕆᐊᓖᑦ ᑲᔪᓯᒐᓗᐊᕐᒪᖔᑕ ᐱᓕᕆᐊᖑᔭᕆᐊᖃᓚᐅᖅᑐᑦ. 
ᑲᑎᒪᔩᑦ ᐃᒃᓯᕙᐅᑕᖓᑦ ᐱᓕᕆᐊᖃᖅᑐᖅ ᑲᑎᒪᔩᑦ ᐅᒃᐱᕆᔭᐅᔪᓐᓇᕐᓂᖏᓐᓂᒃ ᐊᐅᓚᑦᑎᑦᑎᐊᕐᓂᒃᑯᑦ.  
 
ᑲᑎᒪᔩᑦ 
ᑲᑎᒪᔩᑦ, ᑎᒃᑯᐊᖅᑕᐅᓯᒪᔪᑦ ᒥᓂᔅᑕᒧᑦ, ᐊᑐᓕᖅᑎᑦᑎᓲᖑᔪᑦ ᐊᑲᐅᓛᒃᑯᑦ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ ᐃᒥᐊᓗᓕᕆᓂᕐᒧᑦ 
ᐱᖁᔭᕐᒥᒃ ᐊᒻᒪᓗ ᐃᒥᐊᓗᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᒻᒪᑦᑕᐅᖅ ᐅᓐᓂᕐᓗᒍᑕᐅᔪᓂᒃ ᐃᓱᒪᒃᓴᖅᓯᐅᕈᑎᖃᓕᕌᖓᒥᒃ 
ᓱᕐᕋᖕᓇᖅᑐᓄᑦ ᐱᖁᔭᕐᒧᑦ ᐊᒻᒪᓗ ᓱᕐᕋᖕᓇᖅᑐᓄᑦ ᒪᓕᒃᑕᐅᔭᕆᐊᓕᖕᓄᑦ. ᑲᑎᒪᔩᑦ ᑲᒪᒋᔭᒃᓴᖃᖅᐳᑦ ᐃᓚᐅᒋᐊᖃᖅᖢᑎᒃ 
ᐱᓕᕆᔨᓪᓚᕆᐅᓗᑎᒃ ᐊᒻᒪ ᐊᑲᐅᔪᓂᒃ ᐃᓕᖅᑯᓯᖃᕐᓗᑎᒃ ᑲᑎᒪᔩᑦ ᐱᓕᕆᐊᕆᒋᐊᖃᖅᑕᖏᓐᓂᒃ.  
 
ᑮᓇᐅᔭᓕᕆᓂᕐᒧᑦ ᐊᕐᕌᒍ 2023-24−ᒥᑦ, ᑲᑎᒪᔩᑦ ᓂᕈᐊᓚᐅᖅᑐᑦ ᒪᕐᕉᖕᓂᑦ ᓄᑖᓂ ᑲᑎᒪᔨᑖᖅᖢᑎᒃ.  
 

ᐃᖅᑲᓇᐃᔮᖅ ᐃᖅᑲᓇᐃᔭᖅᑎ ᐊᑐᖅᑕᐅᔭᕆᐊ
ᓖᑦ 

ᖃᔅᓯᐅᖕᒪᖔᑕ 

ᐊᑐᕈᓐᓃᖅᑐᖅ ᓄᓇᓕᒃ 

ᐃᒃᓯᕙᐅᑕᖅ (ᐱᒋᐊᖅᓱᖅ 
ᒪᐃ 2022) 

ᕚᓗᕆ ᐃᓄᒃᐸᒃ 2 ᔭᓄᐊᕆ 16, 
2025 

ᐃᖃᓗᐃᑦ 

ᑲᑎᒪᔨ ᓖᓴ ᐃᑭᓪᓗᐊᖅ 9 ᐅᑐᐱᕆ 4, 2025 ᑭᒻᒥᕈᑦ 
ᑲᑎᒪᔨ ᐴᓯ ᑲᑉᓘᓇ 1 ᒪᐃ 18, 2024 ᑎᑭᕋᕐᔪᐊᖅ 
ᑲᑎᒪᔨ ᓵᒻᓴᓐ ᕗᐊᑦ 1 ᒪᐃ 18, 2024 ᐃᖃᓗᐃᑦ 
ᑲᑎᒪᔨ ᓕᐊ ᐊᓕᔭᖅ−ᒥᓕ 1 05−ᐅᑐᐱᕆ−25 ᑲᖏᖅᖠᓂᖅ 
ᑲᑎᒪᔨ ᑐᕇᓴ ᐊᒪᕈᖅ 1 05−ᐅᑐᐱᕆ−25 ᑲᖏᖅᖠᓂᖅ 

 
 

ᑲᑎᒪᔾᔪᓯᐊᑦ  
ᓱᓕ ᑲᑎᒪᔾᔪᓯᐊᖅᑎᑕᐅᓂᐊᖅᑐᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᒪᓕᒃᖢᒋᑦ 810. ᑖᓐᓇ 

ᑎᓕᓯᔾᔪᑕᐅᔪᖅ ᓄᑖᙳᕆᐊᖅᑎᑕᐅᓚᐅᖅᐳᖅ ᔭᓄᐊᕆ 2023−ᒥ, ᐅᓄᖅᓯᒋᐊᖅᑎᑦᑎᓪᓗᑎᒃ 

ᑲᑎᒪᔾᔪᓯᐊᖑᕙᒃᑐᑦ ᖃᔅᓯᐅᓂᕆᔭᖏᓐᓂᒃ ᐅᑯᓄᖓ: 
 

ᐱᓕᕆᐊᒃᓴᖅ ᐃᒃᓯᕙᐅᑕᖅ ᑲᑎᒪᔨ 
ᐃᓚᐅᓂᖓᓄᑦ ᑐᓵᑎᑦᑎᔪᓂ ᐱᓕᕆᕝᕕᒋᔭᐅᔪᓄᑦ ᖄᖏᐅᑎᔪᓄᑦ ᐃᑲᕐᕋᓄᑦ 
ᐱᖓᓱᓄᑦ (ᐅᓪᓗᓕᒫᒧᑦ) 

$ 600.00 $ 400.00 

ᐃᓚᐅᓂᖓᓄᑦ ᑐᓵᑎᑦᑎᔪᓄᑦ ᐱᓕᕆᕝᕕᒋᔭᐅᔪᓄᑦ ᐱᖓᓱᓄᑦ ᐃᑲᕐᕋᓄᑦ 
ᑐᖔᓄᓪᓘᓐᓃᑦ (ᐅᓪᓘᑉ ᓇᑉᐸᖓᓄᑦ) 

$ 300.00 $ 200.00 

 
ᑲᑎᒪᔩᑦ ᖃᓄᐃᓕᐅᖃᑦᑕᕐᓂᖏᑦ 
 
ᐊᕐᕌᒍᒥ ᑎᓴᒪᐃᖅᐸᒡᓗᓂ ᑲᑎᒪᓃᑦ 
ᑲᑎᒪᔩᑦ ᑎᓴᒪᐃᖅᓱᖅᖢᑎᒃ ᑲᑎᒪᒐᔪᒃᐳᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᖅ (ᐊᑕᐅᓯᐊᕐᓗᑎᒃ ᐅᐸᒃᓯᒪᓗᑎᑦ ᐱᖓᓱᐃᕐᓗᑎᒡᓗ 
ᑲᑎᒪᓗᑎᒃ) ᑲᒪᓂᐊᖅᑎᓪᓗᒋᑦ ᓇᖕᒥᓂᖃᖅᑎᓄᑦ, ᐊᐱᖅᑯᑕᐅᔪᓄᑦ, ᑐᒃᓯᕋᐅᑎᓄᑦ, ᑐᓂᓯᕙᒃᖢᑎᒡᓗ ᓴᖅᑭᑉᐸᒃᑐᓂᒃ. 
2023-24−ᒥ ᑮᓇᐅᔭᓄᑦ ᐊᕐᕌᒍᒋᔭᐅᔪᒥ, ᑲᑎᒪᔩᑦ ᐱᖓᓱᐃᖅᖢᑎᒃ ᑲᑎᒪᖃᑦᑕᓚᐅᖅᐳᑦ ᑎᓴᒪᐅᙱᖦᖢᑎᒃ.  ᓯᕗᓪᓕᖅᐹᒥ 
ᑲᑎᒪᓂᐅᓛᖅᑐᑦ ᐊᕐᕌᒍᒥ ᔫᓂ 13 ᐊᒻᒪ 14-ᒥ ᐋᖅᑭᒃᑕᐅᓚᐅᖅᐳᖅ ᑭᓯᐊᓂ ᓄᖅᑲᖅᑎᑕᐅᓚᐅᖅᑐᖅ 
ᑲᑎᒪᔪᓐᓇᓚᐅᙱᓐᓂᑦᑎᓐᓄᑦ.  ᑲᑎᒪᔩᑦ ᑲᑎᒪᒃᑲᓐᓂᓕᓚᐅᖅᑐᑦ ᔪᓚᐃ 26−ᒥᑦ ᓄᖅᑲᖅᑎᑕᐅᓚᐅᕆᓪᓗᑎᒡᓗ ᑲᑎᒪᔩᑦ 
ᓈᒻᒪᒃᓯᔪᓐᓇᓚᐅᙱᓐᓂᖏᓐᓂᑦ. 
 
ᐊᑕᐅᓯᐊᖅᖢᑎᒃ ᑲᑎᒪᖃᑦᑕᖅᐳᑦ ᒫᑦᓯᒥᑦ ᐊᕐᕌᒍᑕᒫᖅ ᐃᒥᐊᓗᓕᕆᓂᕐᒧᑦ ᐱᔪᓐᓇᐅᑎᑖᖅᑎᑦᑎᓇᓱᐊᖅᖢᑎᒃ 
ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ. ᐱᔾᔪᑎᒋᓪᓗᒍ ᖃᖓᒃᑰᕐᓂᖓᓄᑦ ᐊᑲᐅᙱᓕᐅᕈᑎᑦ ᐊᕐᕌᒎᓵᖅᑐᒥ, ᑲᑎᒪᔩᑦ ᑕᕐᕆᔭᐅᑎᒃᑯᑦ 
ᑲᑎᒪᓚᐅᖅᑐᑦ ᒫᑦᓯ 2023−ᒥ ᓅᑕᐅᓪᓗᓂᓗ ᐅᐸᒍᑎᓯᒪᓗᑎᒃ ᑲᑎᒪᓂᕐᒧᑦ ᐊᐃᕆᓕ 2024−ᒧᑦ 
 
ᐅᑯᐊ ᑲᑎᒪᓚᐅᖅᑐᑦ 2023-24−ᒥᑦ: 

• ᑲᑎᒪᓂᖅ 95 - ᓯᑎᐱᕆ 27, 2023 (ᑕᕐᕆᔭᐅᑎᒃᑯᑦ ᑲᑎᒪᓂᖅ) 
• ᑲᑎᒪᓂᖅ 96 - ᕕᕗᐊᕆ 8, 2024 (ᑕᕐᕆᔭᐅᑎᒃᑯᑦ ᑲᑎᒪᓂᖅ) 
• ᑲᑎᒪᓂᖅ 97 - ᒫᑦᓯ 11, 2024 (ᑕᕐᕆᔭᐅᑎᒃᑯᑦ ᑲᑎᒪᓂᖅ) 

 
ᐃᓚᒋᐊᕈᑎᓄᑦ ᑐᒃᓯᕋᐅᑏᑦ ᐃᕐᖐᓐᓈᖅᑕᐅᒃᑯᓪᓗ ᓂᕈᐊᕐᓂᖅ 
ᑲᔪᓰᓐᓇᖅᑐᑦ ᓇᖕᒥᓂᖃᕐᕕᐅᔪᑦ ᓲᕐᓗ ᑐᒃᓯᕋᖅᑐᑦ ᐊᓯᔾᔨᕈᑎᓄᑦ ᐃᑲᕐᕋᖏᓐᓂ ᐊᐅᓚᓂᖏᑕ, ᐊᖏᖅᑕᐅᓇᓱᒃᑐᑦ 
ᓂᐅᕕᕈᒪᓪᓗᑎᒃ ᖃᓄᐃᑦᑑᓂᖏᓐᓂ ᐃᒥᐊᓗᐃᑦ ᓂᐅᕕᐊᒃᓴᕆᔭᐅᙱᑦᑐᑦ ᒐᕙᒪᒃᑯᑦ ᐃᒥᐊᓗᖃᕐᕕᖏᓐᓂ, 
ᐊᖏᖅᑕᐅᓇᓲᑏᓪᓗ ᐊᔾᔨᐅᙱᑦᑐᓄᑦ ᖃᓄᐃᓕᐅᕈᑎᓄᑦ ᐱᔪᓐᓇᐅᑎᑦ ᑲᒪᒋᔭᐅᖃᑦᑕᖅᑐᑦ ᐃᕐᖐᓐᓈᕈᑎᒃᑯᑦ 
ᐊᑐᕆᐊᖃᕌᖓᑦ. ᑮᓇᐅᔭᓕᕆᓐᓇᖅ ᐊᕐᕌᒍᒥ 2023-24, 176−ᐸᓗᖕᓂ ᐃᓱᒪᓕᐅᕈᑎᖃᕆᐊᖃᓚᐅᖅᑐᑦ ᑲᑎᒪᔨᓂᑦ.  
 
ᐅᖄᓚᐅᑎᒃᑯᑦ ᑲᑎᒪᓃᑦ 
ᐃᓛᓐᓂᒃᑯᑦ ᐃᓱᒫᓘᑎᒃᓴᓂᒃ ᐱᔭᕆᑐᔪᓂᒃ ᓴᖅᑭᑦᑐᖃᓚᐅᓲᖑᓪᓗᓂ ᐃᕐᖐᓐᓈᖅᑕᐅᒃᑯᑦ ᐃᓱᒪᓕᐅᕈᑕᐅᖁᔭᐅᔪᓂᒃ. 
ᑕᐃᒪᑦᑕᕌᖓᑕ, ᐃᓚᒋᐊᕈᑎᑦ ᐱᔾᔪᑎᒋᓪᓗᒋᑦ ᐅᖄᓚᐅᑎᒃᑯᑦ ᑲᑎᒪᖃᑦᑕᖅᐳᑦ.  ᑲᑎᒪᔭᖅᑐᑐᐃᓐᓇᕆᐊᖃᓚᐅᙱᑦᑐᑦ 
ᑲᑎᒪᔩᑦ 2023-24−ᒥᑦ. 
 
ᖃᐅᔨᓇᓱᐊᕐᓂᕐᒧᑦ ᓈᓚᖕᓃᑦ 
ᐃᖅᑲᖅᑐᖅᑕᐅᓚᐅᕋᑎᒃ ᖃᐅᔨᓇᓱᖕᓂᖃᕆᐊᖃᓲᖑᕗᑦ ᐸᓯᔭᒃᓴᐅᔪᖃᕌᖓᒥ ᓱᕋᐃᔪᒥᒃ ᐱᖁᔭᒃᑯᑦ ᐊᒻᒪ/ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᐊᑐᐊᒐᕐᒥᑦ ᐱᖁᔭᖅᑎᒎᖅᑐᒥᑦ, ᐅᕝᕙᓘᓐᓃᑦ ᒪᓕᒐᕐᓂᑦ ᓱᕋᐃᔪᖃᖅᑎᓪᓗᒍ ᖃᓄᑐᐃᓐᓇᖅ 

ᖃᓄᐃᓕᖓᔾᔪᑎᖃᖅᑎᓪᓗᒋᑦ ᐱᔪᓐᓇᐅᑎᖏᓐᓂᒃ, ᓇᓗᓇᐃᖅᑕᐅᓯᒪᔪᒥᒃ ᓄᖃᖅᑎᑕᐅᔾᔪᑎᖏᑦ 
ᖁᔭᓈᖅᑕᐅᔪᖃᖅᑎᓪᓗᒍᓘᓐᓃᑦ ᐱᔪᓐᓇᐅᑎᖓᓂᒃ ᑕᐃᒪᐃᑦᑕᕆᐊᖃᕐᓂᕈᑎᒃ.  
 
ᐱᔪᓐᓇᐅᑎᓕᒃ ᓴᖅᑭᑦᑎᒋᐊᖃᖅᐳᖅ ᑲᑎᒪᔨᓄᑦ ᐃᒥᐊᓗᖃᕈᓐᓇᐅᑎᓕᖕᒥᑦ ᓴᖅᑭᓐᓂᐊᕐᓗᓂ ᑲᑎᒪᔨᓄᑦ ᖃᓄᐃᒻᒪ 
ᐃᒥᐊᓗᖃᕈᓐᓇᐅᑖ ᓄᖅᑲᖅᑎᑕᐅᔭᕆᐊᖃᙱᓐᓂᖓᓂ ᐊᔪᓕᖅᑎᑕᐅᓗᓂᓘᓐᓃᑦ. 
 
ᑲᑎᒪᔩᑦ ᖃᐅᔨᒪᓇᓱᒋᐊᖃᕐᓂᐊᖅᐳᑦ ᐱᔪᓐᓇᐅᑎᖃᖅᑎᓕᒫᑦ, ᑐᒃᓯᕋᖅᑎᑦ ᐱᔪᓐᓇᐅᑎᓂᒃ, ᐊᓯᖏᓪᓗ ᐱᓕᕆᖃᑕᐅᔪᑦ 
ᓈᓚᖕᓂᖃᖅᑎᓪᓗᒋᑦ ᐊᑐᐃᓐᓇᕈᕐᕕᐅᕙᒡᓗᑎᒃ ᐊᔾᔨᒌᒃᑎᑕᐅᔪᓂᒃ ᐊᒻᒪ ᐊᔾᔨᒌᒃᑎᑦᑎᔪᓂᒃ ᐱᓕᕆᐊᓂᒃ ᐱᖁᔭᖅ ᒪᓕᒡᓗᒍ, 
ᒪᓕᒐᐃᑦ ᐊᒻᒪ ᐊᑐᐊᒐᐃᑦ. 
 
ᓈᓚᖕᓂᖃᑐᐊᕐᓂᖅᐸᑦ ᑲᑎᒪᔩᑦ ᓵᖓᓂ ᓄᖅᑲᖅᑎᑦᑎᓇᓱᐊᕐᓂᕐᒧᑦ ᐊᑐᕈᓐᓃᖅᑎᑦᑎᓇᓱᐊᕐᓂᕐᒧᓪᓘᓐᓃᑦ 
ᐃᒥᐊᓗᖃᕈᓐᓇᐅᑎᖃᖅᑐᒧᑦ ᓈᓚᒃᑕᐅᔭᕆᐊᓖᑦ ᒪᓕᒃᑕᐅᓗᑎᒃ ᒪᓕᒐᕆᔭᐅᔪᑦ ᒪᓕᒐᓕᕆᔨᒃᑯᓐᓂ, ᐅᑯᐊ 
ᐱᓗᐊᙳᐊᕐᓗᒋᑦ: 

• ᐱᔪᓐᓇᐅᑎᖃᖅᑎᐅᔪᖅ ᖃᐅᔨᒪᔭᕆᐊᖃᖅᑐᖅ ᑭᓱᒧᑦ ᐸᓯᒃᖠᖅᑕᐅᔾᔪᑎᖃᕋᓱᖕᒪᖔᑦ;  
• ᐱᔪᓐᓇᐅᑎᖃᖅᑎᐅᔪᖅ ᐱᕕᖃᖅᑎᑕᐅᔭᕆᐊᓕᒃ ᓇᖕᒥᓂᖅ ᑭᐅᔾᔪᑎᖃᕐᓗᓂ ᖃᓄᐃᑉᐸᓪᓕᐊᓂᐅᓚᐅᖅᑐᓄᑦ; 

ᐊᒻᒪᓗ 
• ᑲᑎᒪᔩᑦ ᐅᒃᐱᕈᓱᖕᓂᑎᒃ ᒪᓕᒡᓗᒍ ᐊᑲᐅᓈᕋᓱᒋᐊᖃᕐᒥᔪᑦ. 

ᑮᓇᐅᔭᓕᕆᓂᕐᒧᑦ ᐊᕐᕌᒍ 2023-24−ᒥᑦ, ᑲᑎᒪᔩᑦ ᑎᓴᒪᓂ ᖃᐅᔨᓇᓱᖕᓂᕐᒧᑦ ᓈᓚᖕᓂᖃᓚᐅᖅᑐᑦ.  
 

 

ᐱᔪᓐᓇᐅᑎᖃᖅᑎ ᖃᐅᔨᓇᓱᐊᕐᓂᐅᑉ 
ᐅᓪᓗᖓ 

ᑲᖐᒋᔭᐅᔪᖅ ᓱᕋᐃᓂᕐᒧᑦ ᓴᒃᑯᑕᐅᔪᖅ ᑲᑎᒪᔨᓄᑦ 

902776 
ᓄᓇᑦᑎᐊᖅ LTD 
o/a 
Storehouse 
Bar & Grill 
ᐱᔪᓐᓇᐅᑎ 
#019: 

ᒪᐃ 31, 2023 • ᐱᕕᖃᖅᑎᓪᓗᒋᑦ ᐋᖓᔮᖅᑐᑦ 
ᑕᐃᑲᓃᖏᓐᓇᕐᓗᑎᒃ. 

• ᐱᕕᖃᖅᑎᑦᑎᓪᓗᓂ 
ᖀᖅᓱᕈᓐᓇᑦᑎᐊᙱᓐᓂᕐᒥ ᐊᒻᒪ 
ᐃᓕᖅᑯᓯᖅᓱᙱᖦᖢᓂ ᐱᓕᕆᓂᕐᒥᒃ 
ᑕᕝᕙᓂ ᐃᓂᒥ. 

• ᐱᕕᖃᖅᑎᑦᑎᓪᓗᓂ 
ᖀᖅᓱᕈᓐᓇᑦᑎᐊᙱᓐᓂᕐᒥ ᐊᒻᒪ 
ᐃᓕᖅᑯᓯᖅᓱᙱᖦᖢᓂ ᐱᓕᕆᓂᕐᒥᒃ 
ᑕᕝᕙᓂ ᐃᓂᒥ. 

• ᓇᓗᙱᑦᑎᐊᕋᓱᓚᐅᙱᓚᑦ 
ᐃᒥᐊᓗᖕᓂᒃ 
ᓂᐅᕐᕈᑎᖃᖅᑐᖃᖃᑦᑕᙱᒃᑲᓗᐊᕐᒪᖔᑦ 
ᐱᔪᓐᓇᐅᑎᒋᔭᐅᔪᒥ ᐃᓂᒋᔭᐅᔪᒥᑦ 
ᐱᔭᐅᕙᙱᒃᑲᓗᐊᕐᒪᖔᑦ. 

• ᐱᕕᖃᖅᑎᓪᓗᒋᑦ ᐋᖓᔮᖅᑐᑦ 
ᑕᐃᑲᓃᖏᓐᓇᕐᓗᑎᒃ. 

ᑲᑎᖦᖢᒋᑦ $9000 
ᐊᑭᓕᒐᒃᓴᖅᑖᖅᑎᑕᐅᔪᑦ, 
ᐅᓪᓗᓄᑦ ᐱᖓᓱᓄᑦ 
ᓄᖅᑲᖅᑎᑦᑎᔪᑦ ᐱᔪᓐᓇᐅᑎᒥᒃ 
ᐃᖅᑲᓇᐃᔭᖅᑎᓕᒫᓪᓗ 
ᐱᐊᓂᒃᓯᔭᕆᐊᖃᖅᖢᑎᒃ 
ᐱᔨᑦᑎᕋᖅᑎᐅᓂᕐᒧᑦ 
ᐃᓕᓐᓂᐊᖅᑕᒥᓂᒃ ᐅᓪᓗᑦ 
60 ᑲᑎᒪᔨᓄᑦ 
ᐃᓱᒪᓕᐊᕆᔭᐅᑎᓪᓗᒋᑦ 

902776 
ᓄᓇᑦᑎᐊᖅ LTD 
o/a 
Storehouse 
Bar & Grill 
ᐱᔪᓐᓇᐅᑎ 
#019: 

ᓯᑎᐱᕆ 5, 2023 • ᐱᕕᖃᖅᑎᓪᓗᒋᑦ ᐋᖓᔮᖅᑐᑦ 
ᑕᐃᑲᓃᖏᓐᓇᕐᓗᑎᒃ. 

• ᓂᐅᕕᐊᒃᓴᖃᕐᓂᖅ ᐃᒥᐊᓗᖕᒥᒃ 
ᐋᖔᔮᖅᑐᒧᑦ 

ᐊᑭᓕᒐᒃᓴᖅᑖᕐᓗᓂ $5000 
ᐊᒻᒪ ᐅᓪᓘᖕᓄᑦ ᒪᕐᕉᖕᓄᑦ 
ᐱᔪᓐᓇᐅᑎᒧᑦ 
ᓄᖅᑲᖅᑎᑕᐅᓂᖓᓄᑦ. 

ᑲᓇᑕᒥ ᓖᔾᔭᓐ 
#168 
ᐱᔪᓐᓇᐅᑎ 
#014: 

ᓄᕕᐱᕆ 25, 2023 • ᐱᕕᖃᖅᑎᓪᓗᒋᑦ ᐃᓄᐃᑦ 
ᐃᓚᒋᔭᐅᓚᐅᙱᑦᑐᑦ ᒪᓕᒐᕐᒥᒃ 
ᓱᕋᐃᙱᖦᖢᑎᒃᓘᓐᓃᑦ ᐃᓚᒋᔭᐅᔪᓂ 
ᑲᑎᙵᔪᓂ ᐃᒡᓗᒧᑦ ᐃᒥᖅᑎᖦᖢᒋᓪᓗ 

ᐊᑭᓕᒐᒃᓴᖅ $2000 

ᑲᓇᑕᒥ ᓖᔾᔭᓐ 
#168 
ᐱᔪᓐᓇᐅᑎ 
#014: 

ᒫᑦᓯ 11, 2023 • ᐱᕕᖃᖅᑎᓪᓗᒋᑦ ᐋᖓᔮᖅᑐᑦ 
ᑕᐃᑲᓃᖏᓐᓇᕐᓗᑎᒃ. 

• ᐱᕕᖃᖅᑎᓪᓗᒋᑦ ᐋᖓᔮᖅᑐᑦ 
ᑕᐃᑲᓃᖏᓐᓇᕐᓗᑎᒃ. 

ᐊᑭᓕᒐᒃᓴᖅᑖᕐᓗᓂ $5000 
ᐊᒻᒪ ᐅᓪᓗᓄᑦ ᐱᖓᓱᓄᑦ 
ᐱᔪᓐᓇᐅᑎᖓ 
ᓄᖅᑲᖅᑎᑕᐅᓂᖓᓄᑦ 

 
 
ᐃᓄᓕᒫᓂᒃ ᑲᑎᒪᑎᑦᑎᓂᖅ 
ᐃᓄᓕᒫᓂᒃ ᑲᑎᒪᑎᑦᑎᓂᐅᔪᖅ ᐱᔭᕆᐊᖃᖅᑐᑦ ᓄᑖᓄᑦ ᐱᔪᓐᓇᐅᑎᓄᑦ ᖁᔭᓈᖅᑕᐅᒃᐸᑦ ᑲᑎᒪᔨᓄᑦ, ᐱᔭᕆᐊᓕᒃ ᐃᓚᖓᑦ 
28 ᐃᒥᐊᓗᓕᕆᓂᕐᒧᑦ ᐱᖁᔭᖅᒥ.  
 
ᐊᑐᕆᐊᓕᖕᓂ ᐱᑕᖃᓚᐅᙱᑦᑐᖅ ᑭᒃᑯᓕᒫᓄᑦ ᓈᓚᖕᓂᐅᔪᓂᑦ ᓄᑖᓄ ᐱᔪᓐᓇᐅᑎᓄᑦ ᐊᕐᕌᒍ 2023-
24−ᒧᑦ. 

 
ᐅᖅᓱᖅᑑᕐᒥ ᓂᕈᐊᖅᑐᑦ 
ᐊᑎᓕᐅᖅᓯᒪᔪᖅ ᐊᓯᔾᔩᔪᒪᓪᓗᓂ ᐅᖅᓱᖅᑑᒥᑦ ᐃᒥᐊᓗᓕᕆᔾᔪᑎᖏᓐᓂᑦ ᑭᒡᓕᖃᙱᑦᑐᓂᑦ ᐊᒥᓲᓂᖏᓐᓂᑦ ᐱᔭᐅᓚᐅᖅᑐᑦ 
ᑮᓇᐅᔭᓕᕆᔨᒃᑯᓐᓄᑦ ᐊᐃᕆᓕ 20, 2023−ᒥᑦ.  
 
ᐅᑐᐱᕆ 23, 2023−ᒥ, ᓂᕈᐊᖅᑎᑦᑎᓚᐅᖅᐳᑦ ᐅᖅᓱᖅᑑᕐᒥ, ᓄᓇᓕᖕᒥᐅᓪᓗ ᓂᕈᐊᓚᐅᖅᖢᑎᒃ ᑲᔪᓯᔪᒪᓪᓗᑎᒃ ᒫᓐᓇ 
ᐃᒥᐊᓗᒃᑖᕆᐊᖃᙱᓐᓂᕐᒥᒃ ᓄᓇᖏᓐᓂᒃ. 388-ᖑᓚᐅᖅᐳᑦ ᓂᕈᐊᖅᑐᑦ, 60% (233 ᓂᕈᐊᖅᑏᑦ) ᓂᕈᐊᓚᐅᖅᑐᑦ 
ᐱᖁᔨᕗᖔᕈᑎᒥᒃ ᐊᒻᒪ 40% (155 ᓂᕈᐊᖅᑏᑦ) ᓂᕈᐊᓚᐅᖅᑐᑦ ᐱᖁᔨᕗᖔᕈᑎᒧᑦ, ᐊᒻᒪ 5 ᐊᖏᖅᑕᐅᙱᑦᑐᑦ 
ᓂᕈᐊᖅᑐᑦ. 
 
ᐃᒥᐊᓗᒋᐊᖃᙱᓐᓂᖅ, ᐱᓯᒪᔪᓐᓇᕐᓂᖅ, ᓂᐅᕕᕐᓂᖅ, ᓂᐅᕐᕈᑎᖃᕐᓂᖅ, ᐅᕝᕙᓘᓐᓃᑦ ᑎᑭᓴᐃᔪᓐᓇᙱᓐᓂᖅ ᓱᓕ 
ᐊᔪᖅᑎᑕᐅᔪᑦ ᐅᖅᓱᖅᑑᕐᒥ.  
 

ᐃᒥᐊᓗᓕᕆᓂᕐᒧᑦ ᐱᔪᓐᓇᐅᑎᑦ 
ᓄᑖᙳᕆᐊᖅᑕᐅᔪᑦ 
 
ᑲᑎᒪᔩᑦ ᐱᓕᕆᖃᑎᖃᐃᓐᓇᖅᐳᑦ ᐱᔪᓐᓇᐅᑎᖃᖅᑎᓂᑦ ᐱᐅᓯᒋᐊᖁᓪᓗᒍᑦ ᐱᔪᓐᓇᐅᑎᓕᕆᓂᖅ ᐱᓕᕆᔾᔪᓯᖏᓪᓗ. ᒪᓕᒡᓗᒍ 
ᑎᑎᕋᖅᓯᒪᓂᖓ 17 ᐅᑯᓇᓂ ᐃᒥᐊᓗᓕᕆᓂᕐᒧᑦ ᐱᖁᔭᖅ, ᐱᔪᓐᓇᐅᑎᓕᒫᑦ ᐃᒥᐊᓗᓕᕆᓂᕐᒧᑦ ᐱᖁᔭᖓᓂ ᐃᓱᓕᓛᖅᑐᖅ 
ᒫᑦᓯ 31−ᒥᑦ, ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᓯᒪᒃᐸᑦ. ᐱᔪᓐᓇᐅᑎᖃᖅᑎᑕᐅᔪᑦ ᑎᒍᒥᐊᖅᑏᑦ ᐊᕐᕌᒍᑕᒫᑦ 
ᑐᓂᓯᖃᑦᑕᕆᐊᓖᑦ ᓄᑖᙳᐊᖅᑕᐅᔾᔪᑎᒃᓴᒥᑦ ᐱᔪᒪᐅᑎᒥᑦ ᑲᑎᒪᔨᓄᑦ, ᑖᒃᑯᓇᙵᑦ ᓄᑖᙳᐊᖅᑕᐅᓕᕐᓗᑎᑦ 
ᐊᕐᕌᒍᒃᑲᓐᓂᕐᒧᑦ ᐊᑐᕐᓂᐊᕐᓗᓂ. ᑲᑎᒪᔩᑦ ᓄᑖᙳᕆᐊᖅᑎᑦᑎᓚᐅᖅᑐᑦ ᐃᒥᐊᓗᖕᒧᑦ ᐱᔪᓐᓇᐅᑎᓂᑦ ᐊᕐᕌᒍᒋᓐᓄᑦ 2023-
24: 

ᐱᔪᓐᓇᐅᑎᐅᑉ 
ᓈᓴᐅᑎᖓ ᐃᒥᕋᓚᒡᕖᑦ ᐊᑎᖏᑦ ᐱᔪᓐᓇᐅᑎᖓᑕ ᖃᓄᐃᑦᑐᒨᖓᓂᖓ 

001 
ᒍᕌᓇᑦ ᓂᕆᕕᒃ ᐊᒻᒪ ᓂᕆᖃᑎᒌᕖᑦ, ᑎᔅᑲᕗᕆ 
ᑐᔪᕐᒥᕕᒃ, ᐃᖃᓗᐃᑦ ᓂᕆᔭᖅᑐᕐᕕᖕᒧᑦ 

ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

003 BPO Elks Lodge #570, ᐃᖃᓗᐃᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

004 
Arctic Club and Wolf’s Den (Canadian 
Forces Station, Alert) 

ᓂᐅᕕᐅ4ᓴᖃᕐᕕᖕᒥᑦ 
ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

008 Frobisher Racquet Club Ltd. ᐃᖃᓗᐃᑦ 
ᐃᓛᒃᑰᖅᑐᓂ 
ᑭᐱᙳᐃᔭᖅᑎᑦᑎᔪᓂ ᐱᔪᓐᓇᐅᑎ 

014 ᓖᔾᔭᒃᑯᒃ ᐃᒡᓗᕐᔪᐊᖅ 168, ᐃᖃᓗᐃᑦ 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

017 ᕗᕉᐱᓱ ᐃᓐ ᑐᔪᕐᒥᕕᖓᓂ, ᐃᖃᓗᐃᑦ 
ᑐᔪᕐᒥᔪᓄᑦ ᐃᒥᕐᕕᒻᒥᑦ 
ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

018 Frob ᐃᒐᕝᕕᒃ ᐊᒻᒪ ᓂᕆᕝᕕᒃ, ᐃᖃᓗᐃᑦ 
ᓂᕆᔭᖅᑐᕐᕕᖕᒧᑦ 
ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

019 ᓯᕐᓗᐊᖅ ᐃᒥᕐᕕᒃ ᓂᕆᕝᕕᐅᓯᓐᓈᑦ, ᐃᖃᓗᖕᓂ 
ᐃᒥᕋᓚᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

020 Arctic Watch Lodge, ᑰᒐᓇᔪᒃ 
ᐊᔾᔨᐅᙱᑦᑐᒧᑦ 
ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

023 L’Association des francophones du Nunavut 
ᐃᒥᕋᓚᕝᕕᒻᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

025 
ᐸᓖᓯᒃᑯᑦ ᐊᖓᔪᖅᑳᖃᕐᕖᑦ − ᐃᓚᒋᔭᐅᔪᓄᑦ 
ᐃᒥᕋᓚᕝᕕᒃ ᐃᖃᓗᐃᑦ) 

ᓂᐅᕕᐅᒃᓴᖃᕐᕕᖕᒥᑦ 
ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

026 
Ikaluktutiak Elks Lodge 
#593, ᐃᖃᓗᒃᑑᑦᑎᐊᖅ 

ᐃᒥᒐᓚᒡᕕᖕᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

028 Dorset Suites, Huit Huit Tours Ltd, ᑭᙵᐃᑦ 
ᑐᔪᕐᒥᔪᓄᑦ ᐃᒥᕐᕕᖕᒥᑦ 
ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

030 
Royal Canadian Legion Branch #169, 
ᑲᖏᖅᖠᓂᖅ 

ᐃᒥᒐᓚᒡᕕᖕᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

034 Chartroom - ᐃᖃᓗᖕᓂ ᐃᒥᒐᓚᒡᕕᖕᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

035 ᐊᖅᓴᕐᓃᑦ ᓯᓂᒃᑕᕐᕕᒃ ᑲᑎᒪᕝᕕᖓᓗ − ᐃᖃᓗᖕᓂ ᓂᕆᔭᖅᑐᕐᕕᖕᒧᑦ 
ᐃᒥᐊᓗᖃᕈᓐᓇᐅᑎᒧᑦ ᐱᔪᓐᓇᐅᑎ 

036 ᐊᖅᓴᕐᓃᑦ ᓯᓂᒃᑕᕐᕕᒃ ᑲᑎᒪᕝᕕᖓᓗ − ᐃᖃᓗᖕᓂ ᐃᒥᒐᓚᒡᕕᖕᒥᑦ ᐃᒥᐊᓗᖃᕈᓐᓇᐅᑎᒧᑦ 
ᐱᔪᓐᓇᐅᑎ 

037 Nunavut Brewing Company Ltd, ᐃᖃᓗᐃᑦ Cocktail Lounge Liquor Licence 

BP001 Nunavut Brewing Company Ltd, ᐃᖃᓗᐃᑦ ᐃᒥᐊᓗᓕᐅᕈᓐᓇᕐᓂᒧᑦ ᐱᔪᓐᓇᐅᑎ 

 


	ᑲᒪᒋᔭᒃᓴᖏᑦ ᐱᔪᓐᓇᐅᑎᖏᓪᓗ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᑕ
	ᑲᑎᒪᔨᓄᑦ ᐃᓱᒪᓕᐅᕈᑕᐅᔪᓕᒫᑦ ᐱᓕᕆᐊᕆᔭᐅᔪᓕᒫᓪᓗ ᐱᐅᓯᖃᕐᓗᑎᒃ ᒪᓕᒡᓗᒍ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅ ᐊᒻᒪ ᐃᒥᐊᓗᓕᕆᓂᕐᒧᑦ ᒪᓕᒐᐃᑦ, ᐊᓯᖏᑦ ᒪᓕᒐᖅᑎᒍᑦ ᒪᓕᒃᑕᐅᒋᐊᓕᑦ, ᐊᑐᐊᒐᕆᔭᐅᔪᓪᓗ ᑲᑎᒪᔨᓄᑦ.



